
 ATT Nru XLI tal-2023

ATT maħruġ b’liġi mill-Parlament ta’ 
Malta.

ATT sabiex  jemenda l-Att dwar Gvern 
Lokali,  Kap. 363.

ACT No. XLI of 2023

AN ACT enacted by the Parliament of 
Malta.

AN ACT to amend the Local Government 
Act, Cap. 363.

MALTA

VERŻJONI ELETTRONIKA

Suppliment tal-Gazzetta tal-Gvern ta’ Malta, Nru. 21,169, 22 ta’ Diċembru, 2023
Taqsima A 

–––––––––––––––––––––––––––––––––––––––––––––––––––––––––––––––––––



VERŻJONI ELETTRONIKA



A 1145

VERŻJONI ELETTRONIKA
Nagħti l-kunsens tiegħi.

(L.S.) GEORGE VELLA
President

22 ta’ Diċembru, 2023

ATT Nru XLI tal-2023

ATT sabiex jemenda l-Att dwar Gvern Lokali, Kap. 363.

IL-PRESIDENT bil-parir u l-kunsens tal-Kamra tad-Deputati,
imlaqqgħa f’dan il-Parlament, u bl-awtorità tal-istess, ħareġ b’liġi
dan li ġej:-

Titolu fil-qosor.

Kap. 363.

1. It-titolu fil-qosor ta’ dan l-Att hu l-Att tal-2023 li jemenda l-
Att dwar Gvern Lokali u dan l-Att għandu jinqara u jinftiehem ħaġa
waħda mal-Att dwar Gvern Lokali, hawn iżjed ’il quddiem imsejjaħ
"l-Att prinċipali".

Sostituzzjoni 
tal-artikolu 3B 
tal-Att 
prinċipali.

2. L-artikolu 3B tal-Att prinċipali għandu jiġi sostitwit b’dan l-
artikolu ġdid li ġej:

Emenda tal-
artikolu 25 tal-
Att prinċipali.

3. Is-subartikolu (1) tal-artikolu 25 tal-Att prinċipali għandu

"Kandidatura ta’
persuni li jagħlqu 
sittax (16)-il sena.

3B. Il-persuni li jagħlqu l-età ta’ sittax (16)-il
sena għandhom id-dritt li jikkontestaw l-elezzjonijiet
tal-kunsill lokali.".

jiġi sostitwit b’dan is-subartikolu ġdid li ġej:

Sostituzzjoni 
tal-artikolu 25A 
tal-Att 
prinċipali.

4. L-artikolu 25A tal-Att prinċipali għandu jiġi sostitwit b’dan
l-artikolu ġdid li ġej:

"Elezzjoni ta’ 
Sindku u Viċi 
Sindku.

(1) Bla ħsara għad-dispożizzjonijiet tal-artikolu
29, fil-kariga ta’ Sindku ta’ xi Kunsill Lokali għandu
joqgħod dak il-kunsillier elett li fl-aħħar elezzjoni
lokali ta’ dik il-lokalità jkun kiseb l-ogħla għadd ta’ voti
mal-ewwel għadd minn fost il-kandidati tal-partit
polit iku l i  f ’dawk l-elezzjonijiet  ikun kiseb i l-
maġġoranza assoluta ta’ kunsillieri ta’ dak il-Kunsill.
Dak il-kunsillier g ħ a n d u  jieħu l-kariga ta’ Sindku
fl-ewwel laqgħa tal-Kunsill wara dik l-elezzjoni
lokali. Jekk għal xi raġuni dak il-kunsillier jirrifjuta
milli jokkupa l-kariga ta’ Sindku, ikun il-kunsillier
li jkun ġab it-tieni l-ogħla għadd ta’ voti minn fost dak
il-partit politiku hawn qabel imsemmi li għandu jieħu l-
kariga, u hekk sussegwentement, sakemm xi ħadd jieħu
l-kariga ta’ Sindku:

Iżda f’każ li s-Sindku jispiċċa mill-
kariga matul it-terminu tal-Kunsill, il-post ta’ Sindku
għandu jimtela’ minn dik il-persuna tal-istess partit
politiku li tkun ġabet l-akbar ammont ta’ voti fl-ewwel
għadd wara s-Sindku li jkun qed jispiċċa mill-kariga:

Iżda wkoll f’każ li l-liġi ma tkunx tipprovdi
xort’oħra, is-Sindku għandu jintgħażel minn fost il-
kunsillieri.".

"Persuna eliġibbli 
li tikkontesta skont 
l-artikolu 3B hija 
eliġibbli li tokkupa 
l-kariga ta’ Sindku 
u Viċi Sindku.

25A. (1) Kwalunkwe persuna li tikkontesta elezzjoni
lokali, tiġi eletta kunsillier, u ġġib l-ogħla għadd ta’ voti
minn fost il-kandidati tal-partit li jkun ġab l-ogħla
ammont ta’ voti fl-ewwel għadd, anke jekk din il-
persuna għandha età ta’ inqas minn tmintax (18)-il
sena, hija eliġibbli li tkun dikjarata Sindku u hija
eliġibbli sabiex tokkupa l-kariga ta’ Sindku, u dan
għandu japplika mutatis mutandis għall-kariga ta’ Viċi
Sindku.

Sostituzzjoni 
tal-artikolu 26 
tal-Att 
prinċipali.

5. L-artikolu 26 tal-Att prinċipali għandu jiġi sostitwit b’dan l-
artikolu ġdid li ġej:

Sostituzzjoni 
tal-artikolu 27 
tal-Att 
prinċipali.

6. L-artikolu 27 tal-Att prinċipali għandu jiġi sostitwit b’dan l-
artikolu ġdid li ġej:

 

(2) Minkejja dak stipulat fi kwalunkwe liġi, meta
persuna li għandha età ta’ inqas minn tmintax (18)-il
sena tiġi dikjarata Sindku, dik il-persuna għandu
jkollha l-kapaċità li tagħmel l-atti kollha tal-ħajja
ċivili limitatament għal meta dik il-persuna tkun qed
taġixxi fil-kariga ta’ Sindku, u dan għandu japplika
mutatis mutandis f’dawk iċ-ċirkostanzi meta l-persuna
li għandha età ta’ inqas minn tmintax (18)-il sena u
tkun qed tokkupa l-kariga ta’ Viċi Sindku tkun qed
taġixxi fl-irwol ta’ Sindku skont il-liġi.

(3) Meta tinħoloq vakanza fil-kariga ta’ Sindku
jew Viċi Sindku, kunsillier, anke li għandu età ta’
inqas minn tmintax (18)-il sena, għandu jkun eliġibbli
li jokkupa l-kariga ta’ Sindku jew Viċi Sindku jekk
dak il-kunsillier jikkwalifika li jokkupa l-kariga ta’
Sindku jew Viċi Sindku skont dan l-Att.".

"L-irwol tas-
Sindku.

26. (1) Is-Sindku għandu jkun ir-rappreżentant
tal-Kunsill għall-finijiet kollha taħt dan l-Att u għandu
jippresiedi l-laqgħat kollha tal-Kunsill u jissorvelja l-
funzjonijiet kollha tal-Kunsill.

(2) Is-Sindku għandu jkun responsabbli sabiex
jitwettqu l-għanijiet u d-dispożizzjonijiet ta’ dan l-Att
f i l - loka l i t à  u  s -S indk i  għandhom j ikkoperaw
be jn ie thom għa l l -ġ id  t a l - loka l i t a j i e t  l i  huma
jirrappreżentaw.

(3) Fit-twettiq ta’ dan l-irwol, is-Sindku għandu
jkun assistit mis-Segretarju Eżekuttiv.".

"Rappreżentanza 
legali u ġuridika. 

 27. Ir-rappreżentanza legali u ġuridika tal-Kunsill
għandha tkun vestita b’mod konġunt fis-Sindku u fis-
Segretarju Eżekuttiv, li jistgħu jħarrku u jkunu mħarrka
f’isem il-Kunsill anke meta l-każ jirreferi għal atti
magħmula qabel iż-żmien tal-kariga jew ħatra tagħhom
skont il-każ.".

Mgħoddi mill-Kamra tad-Deputati fis-Seduta Nru 190 tat-18 ta’
Diċembru, 2023.

ANĠLU FARRUGIA
Speaker

RAYMOND SCICLUNA
Skrivan tal-Kamra tad-Deputati

